
Gwneud gwahaniaeth i gymunedau Llechi Gwynedd 

Mae’r Cyngor wedi rhoi blaenoriaeth yng Nghynllun y Cyngor 2023-2028 i sicrhau llewyrch o’r dynodiad
Safle Treftadaeth y Byd Tirwedd Llechi Gogledd Orllewin Cymru a sicrhau adnoddau i gyflawni Cynllun
Gweithredu Safle Treftadaeth y Byd. 

Felly - beth sydd wedi bod yn digwydd yn ddiweddar? 

Yn ystod 2023 rydym wedi llwyddo i gyflawni nifer o flaenoriaethau ar draws themau rheolaeth y Safle
Treftadaeth y Byd.



Ers i’r Cyngor a’i bartneriaid allweddol sicrhau’r dynodiad Safle Treftadaeth y Byd i Dirwedd Llechi Gogledd
Orllewin Cymru yn 2021, mae llawer o waith wedi bod yn mynd rhagddi i fanteisio ar y dynodiad er lles ein
cymunedau a busnesau. 

Mae tri prif brosiect yn weithredol ar hyn o bryd er mwyn ceisio cyfrannu tuag at weledigaeth y Safle
Treftadaeth y byd, sef amddiffyn, cadw, gwella a chyfleu priodweddau pwysig yr ardal er mwyn atgyfnerthu
hynodrwydd diwylliannol a chryfhau’r iaith Gymraeg, a dod yn sbardun pwysig i adfywio economaidd a
chynhwysiad cymdeithasol.

Y dair prosiect yw:
 

Rhaglen Llewyrch o’r Llechi, Cronfa Ffyniant Bro1.
Rhaglen Gwelliannau Canol Trefi, Cronfa Ffyniant Gyffredin  2.
Cynllun Llechi Cymru: Ein Dynodiad, Ein Balchder, Ein Dyfodol, Cronfa Dreftadaeth y Loteri
Genedlaethol 

3.

Lleolir y Safle Treftadaeth y Byd yng Ngwynedd, ac mae'n cynnwys chwe cydran:

Chwarel lechi Penrhyn, Bethesda a Dyffryn Ogwen i Abercegin (Port Penrhyn);1.
Tirwedd Lechi Chwarel Dinorwig;2.
Tirwedd Lechi Chwarel Dyffryn Nantlle;3.
Chwareli Gorseddau a Bwlch y Ddwy Elor, y Rheilffyrdd a’r Felin;4.
Ffestiniog a'i chwareli a'i mwyngloddiau, "dinas llechi" a'r Rheilffordd i Borthmadog;5.
Chwarel Lechi Bryneglwys, pentref Abergynolwyn a Rheilffordd Talyllyn6.



Dim ond 1 o bob 4 cais Ffyniant Bro a gyflwynwyd gan Awdurdodau Lleol y DU oedd yn llwyddiannus! 

Rhan o gryfder y cais Llewyrch o'r Llechi oedd ei fod yn cyfrannu i flaenoriaethau Cynllun Rheoli Safle
Treftadaeth y Byd sydd yn nodi camau rheoli a blaenoriaethau ar gyfer gwarchod, datblygu a hyrwyddo’r
Safle Treftadaeth y Byd.

Y nod yw defnyddio'r statws byd-eang fel sbardun i adfywio cymunedau llechi a chreu swyddi o ansawdd
uchel i bobl leol yn eu milltir sgwâr. Bydd hyn yn cael ei wneud drwy ddatblygu a rhannu stori anhygoel ein
treftadaeth lechi gyfoethog pobl leol ac ymwelwyr. 

Mae Llewyrch o'r Llechi yn cynnwys tri Hwb diwylliannol gyda phrosiectau yn cael eu harwain gan
sefydliadau sydd wedi'u gwreiddio yn y cymunedau hynny.  

Bu rhaid dewis prosiectau oedd yn aeddfed ac yn medru cyflawni o fewn yr amserlen heriol o gwblhau
erbyn diwedd Mawrth 2025. 

Er mai dim ond tair ardal cod post oedd yn medru cael eu cynnwys yng nghanllawiau Llywodraeth y DU ar
gyfer y gronfa Ffyniant Bro, mae’r Cyngor yn targedu adnoddau a chyllid o ffynonellau eraill ar gyfer y 3
ardal arall sy’n rhan o’r Safle Treftadaeth Byd. 

Rhaglen Llewyrch o’r Llechi - Cronfa Ffyniant Bro Llywodraeth Prydain 
(Levelling Up Fund)

Rhaglen i gefnogi diwylliant yr ardal
£18.6m - cyfraniad Llywodraeth Prydain wedi ei ddyfarnu yn Ionawr 2023
£26m - cyfanswm cost y prosiect
Corff Arweiniol - Cyngor Gwynedd



Elfennau Llewyrch o’r Llechi

   Hwb Dinorwig 

      Ailddatblygu Yr Amgueddfa Lechi 
Partner Arweiniol: Amgueddfa Cymru 
Cost Prosiect: £12.2m (£6.2m LUF)

Fel Amgueddfa Genedlaethol Cymru, dyma ganolbwynt y rhaglen Llewyrch o'r Llechi. Mae’r safle yn
allweddol wrth gyfleu hanes a threftadaeth yr ardaloedd llechi yn eu cyfanrwydd, y dynodiad Safle
Treftadaeth y Byd ac hefyd rôl yr ardal ar lefel rhyngwladol.  
Mae’r prosiect yn cynnwys gwaith adfywio a chadwraeth sylweddol i’r Gilfach Ddu a fydd yn dechrau yn
ystod haf 2024. 
Mae’r prosiect hefyd yn cynnwys ail-ddehongli’r safle yn gyfan-gwbl i gyfleu’r statws Treftadaeth Byd a
chreu prif Hwb ar gyfer cyfeirio pobl i rannau eraill o’r Safle Treftadaeth Byd a rhannu stori llechi gyda
cynulleidfa eang. 
Fe fydd y gwaith hefyd yn cynnwys creu gofodau addysg ac arddangos newydd.

       Parc Padarn 
Partner Arweiniol: Cyngor Gwynedd 
Cost Prosiect: £1.8m (£1.48m LUF) 

Parc Padarn yw'r Parc Gwledig o amgylch yr Amgueddfa Lechi, ac mae'n gartref i nifer o adeiladau sy'n
rhan o hanes llechi yr ardal, yn ogystal â nifer o fusnesau, atyniadau a sefydliadau eraill.  
Mae’r ardal yn adnabyddus am ei harddwch naturiol, gan gynnwys Ardal o Ddiddordeb Amgylcheddol
sy'n amgylchynu pen uchaf Llyn Padarn. 
Bydd gwaith cadwraeth ac adfywio yn digwydd er mwyn dod ac adeiladau segur yn ol i ddefnydd, a
chanfod defnyddiau amgen i adeiladau eraill, yn cynnwys creu gofod i wirfoddolwyr yn Hafod Owen, a
dychwelyd injan y Fire Queen yn ol i Gilfach Ddu trwy adfer ei sied gwreiddiol yn gartref newydd iddi.
Fe fydd gwelliannau i lwybrau gwell er mwyn hwyluso cysylltedd y Parc gyda’r Chwarel a Barics y Dre
Newydd ac hefyd gwelliannau i’r maes parcio. 
Fe fydd maes chwarae plant newydd yn cael ei greu, yn defnyddio treftadaeth llechi fel ysbrydoliaeth y
dyluniad
Bydd ceisiadau cynllunio yn cael eu cyflwyno yn fuan.



   Hwb Ogwen 

    Hwb Ogwen - Yr Hen Bost 
Partner Arweiniol: Partneriaeth Ogwen 
Cost Prosiect: £1.6m (£1.4m LUF) 

Mae adeilad Yr Hen Bost yn adeilad amlwg yng nganol stryd
fawr Bethesda sydd wedi sefyll yn wag ers sawl blwyddyn. 
Mae Partneriaeth Ogwen yn ei ddatblygu'n ganolfan
dreftadaeth a chymunedol fydd yn cynnwys caffi, gofod
treftadaeth, gofod creadigol ac unedau busnes. 
Bydd hyn yn adfywio'r stryd fawr, ac yn darparu adnodd i bobl
leol ac  ymwelwyr yng nghanol y dref. 
Mae'r cynllun wedi derbyn caniatad cynllunio, ac mae disgwyl
i'r gwaith adeiladu ddechrau fis Mawrth 2024. 

    Neuadd Ogwen
Partner Arweiniol: Tabernacl (Bethesda) Cyf 
Cost Prosiect: £342k (£308k LUF) 

Mae Neuadd Ogwen yn leoliad creadigol yng nghanol Bethesda, yn darparu cyfleoedd cerddoriaeth a
theatr sy'n denu perfformwyr o bob cwr o'r byd, yn ogystal â chefnogi talent lleol newydd. 
Mae gwaith ehangu a gwella amrywiol wedi ei gyflawni trwy brosiectau blaenorol
Mae’r cynllun yma yn darparu offer gwrth-sain i’r adeilad fydd yn galluogi’r Neuadd i gynnig
darpariaeth lawn o gynigion creadigol.
Mae'r gwaith  bron a’i gwblhau, gyda digwyddiad lansio wedi'i gynllunio ar gyfer dechrau 2024. 

    Llwybr Cysylltu Bethesda â Chwarel Penrhyn
Partner Arweiniol: Cyngor Gwynedd 
Cost Prosiect: £1.7m (£1.5m LUF) 

Mae'r Lon Las Ogwen yn llwybr beicio
poblogaidd sy'n ymestyn o Aber Afon Cegin /
Porth Penrhyn ym Mangor, i fyny i Lyn Ogwen
ym Mharc Cenedlaethol Eryri.  
Mae gwaith yn mynd rhagddo ar wahanol
rannau o’r Lon Las trwy’r cynllun hwn, gan
gynnwys cysylltiadau gwell o Stryd Fawr
Bethesda, a gwella hygyrchedd o’r dref i Chwarel
Penrhyn.  



   Hwb Ffestiniog

    Hwb Ffestiniog
Partner Arweiniol: Antur Stiniog 
Cost Prosiect: £1.25m (£1.1m LUF) 

Mae Antur Stiniog yn fenter gymdeithasol ym Mlaenau Ffestiniog, maent yn arwain ar brosiect i adfer ac
ail-bwrpasu adeiladau sydd wedi dirywio yn nghanol y dref.  Mae'r rhain yn cynnwys Aelwyd yr Urdd, 23
Church St (Caffi Bolton), 22 Church St (Siop Ephraim), a Thŷ Abermawddach. 
Fe fydd y gwelliannau yn cynnwys creu canolfan ieuenctid a chymunedol yn Aelwyd yr Urdd, a chreu
gofod busnes, creadigol a preswyl yn adeiladau Church Street.  Fe fydd Tŷ Abermawddach yn darparu
gofod swyddfeydd i fentrau lleol.
Mae caniatâd cynllunio wedi ei gymeradwyo ar Aelwyd yr Urdd ac fe fydd y gwaith adeiladu yn dechrau
yn y flwyddyn newydd.

    Llwybr Cysylltu Blaenau Ffestiniog a Chwarel Llechwedd
Partner Arweiniol: Llywodraeth Cymru 
Cost Prosiect: £2.8m (£2.5m LUF) 

Bydd gwaith adeiladu yn dechrau ar lwybrau beicio a cherdded newydd i gysylltu Blaenau Ffestiniog a
Chwarel Llechwedd ym mis Ionawr. 



Gweithgaredd ar draws y 3 ardal 

Partner Arweiniol: Cyngor Gwynedd 

Celf Cyhoeddus Cymunedol
Bydd cynnig celf cymunedol yn cael ei roi i gymunedau Llanberis, Bethesda a Blaenau Ffestiniog.. 
Mae cwmni Lafan wedi cael eu penodi i reoli'r gwaith , a byddant yn cyd-greu y celf gyda’r
cymunedau lleol.
Fe fydd y celf yn ei le erbyn diwedd 2024.

 Cynllun Cadwraeth Henebion
Bydd gwaith cadwraeth yn digwydd ar henebion o fewn y dair ardal. Mae Donald Insall Associates,
wedi'i penodi ar gyfer y gwaith hwn. 
Bydd y pecynnau gwaith hyn yn cael eu gweithredu trwy gydol 2024.  

Adfywio Canol Trefi
Bydd pecyn pellach o waith yn canolbwyntio ar welliannau ffisegol yn y dair tref yn cynnwys dehongli,
isadeiledd bychan ac arwyddo. Fe fydd y blaenoriaethau yn cael eu cytuno gyda rhan ddeiliaid lleol. 



Gweithgaredd ar draws y 3 ardal 

Partner Arweiniol: Cyngor Gwynedd 

Celf Cyhoeddus Cymunedol
Bydd cynnig celf cymunedol yn cael ei roi i gymunedau Penygroes, Porthmadog a Tywyn. 
Mae cwmni Lafan wedi cael eu penodi i reoli'r gwaith , a byddant yn cyd-greu y celf gyda’r
cymunedau lleol.
Fe fydd y celf yn ei le erbyn diwedd 2024. 

Adfywio Canol Trefi
Bydd pecyn pellach o waith yn canolbwyntio ar welliannau ffisegol yn y dair tref yn cynnwys dehongli,
isadeiledd bychan ac arwyddo. Fe fydd y blaenoriaethau yn cael eu cytuno gyda rhan ddeiliaid lleol. 

Mae Cyngor Gwynedd wedi arwain ar gais Cronfa Ffyniant Gyffredin ar gyfer adfywio Canol Trefi Gwynedd.
Mae’n gynllun amrywiol ar draws y Sir, gyda dyraniad penodol ar gyfer tair brif tref Safle Treftadaeth y Byd
nad ydynt yn rhan o’r cynllun Ffyniant Bro uchod, sef, Penygroes, Porthmadog a Tywyn.  

Bwriad yr elfennau STYB yw i ymgymryd a gweithgareddau cyffelyb i rheiny sydd wedi eu nodi yn y cynllun
Ffyniant Bro, sef gosod celf cyhoeddus yn y dair gymuned, ac hefyd ymgymryd a gweithgarwch adfywio
megis arwyddo, dehongli a gwelliannau i isadeiledd bychan yn y gyrchfan. 

Rhaglen Ffyniant Gyffredin (Shared Prosperity Fund) -  
Llywodraeth Prydain 

Rhan o gynllun Canol Trefi: Gosod Sylfaen ar gyfer Buddsodiad, Balchder a
Bwrlwm Cyngor Gwynedd
£550,000 Cyfanswm buddsoddiad SPF yn y Dyffrynnoedd Llechi
£1,969,598 Cyfanswm Cost prosiect (Gwynedd Cyfan)



Yn dilyn llwyddiant prosiect Cronfa Dreftadaeth y Loteri, LleCHI, yn flaenorol, mae Cyngor Gwynedd a
phartneriaid y STYB wedi adnabod pwysigrwydd adeiladu ar y llwyddiant a momentwm a grëwyd o’r
cynllun gwreiddiol. Roedd y cynllun gwreiddiol yn gweithio i godi ymwybyddiaeth a chefnogaeth i’r
dynodiad STYB, a’r gwerthusiad annibynnol wedi cadarnhau fod hynny wedi digwydd. 
Fel rhan o’r cynllun newydd, mae’r pwyslais ar gynyddu rôl cymunedau yn rheolaeth a datblygiad y STYB, fe
fyddwn hefyd yn targedu grwpiau sydd ddim yn draddodiadol ymgysylltu a threftadaeth, yn rhoi pwyslais
ar ddatblygu sgiliau a chreu cyfleoedd gwirfoddoli a gwaith yn y sector dreftadaeth, yn cryfhau
rhwydweithiau a throsglwyddo perchnogaeth a chyfrifoldeb i gymunedau. 
Mae’r cynllun Loteri wedi ei rannu yn ddau gyfnod, sef Cyfnod Datblygu a Chyfnod Cyflawni. Ar hyn o bryd,
rydym yn dod i ddiwedd ein Cyfnod Datblygu ble mae’r pwyslais wedi bod ar waith ymchwil,
gweithgareddau peilota syniadau ac ymgysylltu dwys er mwyn sicrhau fod y cynllun gweithredol yn cyfarch
anghenion lleol.  Fe fydd y Cyfnod Datblygu yn dod i ben Fis Chwefror 2024 pan fyddwn yn cyflwyno cais ar
gyfer y Cyfnod Cyflawni i’r Panel Ariannu. Fe fydd cais am oddeutu £1.75m yn cael ei gyflwyno yn gynnar yn
2024, gyda’r gobaith o dderbyn dyfarniad yn ystod Haf 2024. Os yn llwyddiannus, rydym yn gobeithio
medru cyflogi tri swyddog (Rheolwr Prosiect, Cydlynydd Sgiliau ac Addysg, Cydlynydd Ymgysylltu a
Gwirfoddoli) am gyfnod o bum mlynedd. 

Rhaglen LleCHI 2 - Llechi Cymru: Ein Dynodiad, Ein Balchder, Ein Dyfodol

Cynllun 5 mlynedd i rymuso, uwch sgilio a gwella dealltwriaeth trigolion Gwynedd o’u treftadaeth
cyfoethog. Cynllun wedi ei gyd-gynllunio gyda rhanddeiliaid lleol gyda blaenoriaethau lleol yn
ganolog i’r holl weithgareddau.
Mae cynllun y Loteri yn cael ei ddatblygu mewn dwy wedd:
Cyfnod Datblygu

cyfle i wneud gwaith ymchwil ac ymgynghori er mwyn adnabod yr anghenion lleol,
cynulleidfaoedd targed a chynlluniau blaenoriaeth i’w gweithredu.
Cyfanswm y cyfnod datblygu £220,000 (cyfraniad Loteri £180,000)

Cyfnod Cyflawni
cyfnod i weithredu y blaenoriaethau sydd wedi cael eu hadnabod.
cynllun 5 mlynedd (2024 - 2029)
Cyfanswm cyfnod gweithredu £1.9m (cyfraniad Loteri £1.75m)

Corff Arweiniol - Cyngor Gwynedd


